
U IME  FEDERACIJE BOSNE I HERCEGOVINE !
Kantonalni sud u Novom Travniku , u vijeću sastavljenom od sudija : Avdić Darmina , kao predsjednika vijeća, te sudija : Marić Slavka i Begović Senada , kao članova vijeća,  uz sudjelovanje Štefice Vinac , kao zapisničara,  u krivičnom predmetu protiv  ŠAHETA RAMIZA ,  zbog krivičnog djela  teško djelo protiv  sigurnosti javnog prometa  iz člana 336. stav 2.  u vezi sa članom 333. stav 1. KZ FBiH , odlučujući   o sporazumu o priznanju krivnje  po optužnici Kantonalnog tužilaštva Travnik broj : Kt-1119/06 od 20.12. 2006. godine, donio je  i u prisustvu stranaka i branioca javno objavio  dana 13.03. 2007. godine  slijedeću : 
P R E S U D U

Optuženi  RAMIZ ŠAHETA , sin Salke , i majke Emine djevojački Turko , rođen 28.02. 1961. godine u  mjestu Hercezi  , općina Kiseljak , nastanjen u mjestu  Polje – Ostružnica b.b., općina Fojnica , oženjen , otac dvoje djece od kojih jedno malodobno,  po zanimanju bravar , bez zaposlenja – penzioner , Bošnjak , državljanin BiH , ranije ne osuđivan,  nalazi se na slobodi , 
K R I V     J E

Što je :

Dana 13.08.2006. godine  oko 17,40 sati  suprotno odredbama člana 174., člana 43. i člana 63. Zakona o osnovama bezbjednosti saobraćaja na putevima u BiH  u naseljenom mjestu Kiseljak  u Ul. Zenička cesta  Općina Kiseljak ,  upravljajući vozilom marke
 „ Passat „  reg. broja : 448-T-897  iz pravca Kiseljaka  u pravcu Busovače, doveo u opasnost život ljudi  na način što je vozio  pod utjecajem alkohola sa koncentracijom alkohola u krvi  od 44,50 mmol ( 2,5 g/kg )  iako je zbog toga bio očigledno nesposoban  za sigurnu vožnju  bez mogućnosti  da prati i uočava  stanje ceste , prometnu signalizaciju i da prilagođava vožnju tim uslovima  , svjestan da time može  izazvati opasnost  za sudionike u prometu  i pristajući na tu opasnost, a u takvom stanju  po mokrom i kliskom kolovozu zbog kiše koja je padala  vozio neprilagođenom brzinom od 53,71 km/h umjesto prilagođenom brzinom od 40 km/h i pri toj brzini  kod ugostiteljskog objekta „ Malo ja malo ti“ , iako put nije bio pregledan zbog blage krivine, otpočeo pretjecanje vozila  koja su se kretala ispred njega  i to marke „ Ford“  kojim je upravljao  Oroz Danijel  i vozilo marke „ Ford fiesta“  reg. oznake  752-M-851 kojim je upravljao Memija Ramiz  gdje je  u završnoj fazi pretjecanja  izgubio kontrolu nad vozilom  i sletio u lijevi cestovni jarak  gdje se i zaustavio,  a usljed siline udara  suvozač Rahmanović Bajro  glavom je razbio desno bočno staklo  i zadobio povrede  u vidu razderotine  desne bočne strane glave  uz djelimično amputiranje iste, duboku ranu gornjeg dijela  desne bočne strane vrata sa raskidom krvnih sudova , što je dovelo do  trenutne smrti oštećenog. 
Čime je počinio  krivično djelo  teško djelo protiv  sigurnosti javnog prometa  iz člana 336. stav 2. u vezi sa članom 333. stav 1. KZ FBiH  , 
pa ga sud na osnovu istog zakonskog propisa , a uz primjenu člana 50. tačka b. i člana 51. stav 1. tačka d. KZ FBiH 

O S U Đ U J E
NA  KAZNU ZATVORA U TRAJANJU OD 10 ( DESET ) MJESECI .
Na osnovu člana 77. KZ F BiH  optuženom se izriče  mjera sigurnosti  zabrane upravljanja motornim vozilom „ B“ kategorije u  trajanju od 8 ( osam ) mjeseci  računajući od pravosnažnosti presude  s tim da se vrijeme izvršenja kazne  zatvora ne  uračunava  u vrijeme trajanja ove  mjere. 

Na osnovu člana 202. stav 1. ZKP  F BiH  optuženi je dužan  naknaditi troškove krivičnog postupka u iznosu od 310,00 KM, te na ime paušala  platiti iznos od 50,00 KM po pravosnažnosti presude. 

Na osnovu člana 212. stav 3. ZKP F BiH   oštećena Rahmanović Živka  sa imovinsko-pravnim zahtjevom u cijelosti se upućuje na parnični postupak. 

Zapisničar






 PREDSJEDNIK VIJEĆA 

Štefica Vinac 





                      S U D I J A








                   Darmin Avdić 

P O U K A :

Protiv ove presude  dozvoljena je žalba Vrhovnom 

sudu F BiH  u roku od 15 dana od dana prijema presude

putem ovog suda. 

